#4 Faatosina, faatauanau –tusi a le pulenu’u i le malo ia tapunia fale faitaaga ma pa pia i lo latou nu’u

Afioga e,

…………………………..

E i a te a’u le agaga maualalo ma le ava tele e talosagaina ai se tulafono e faasa taputapu ai ma tapunia ai pa pia ma nofoaga o lo o faatino ai faigafaatalitane pei ona aafia ai i ni fa’ama’i ni alo tama’ita’i o le nu’u lenei o Fagamua.

Ua silafia e lo outou mamalu le naunauta’i o si o matou nuu e puipui ana tupulaga lalovaoa mai le aafia i fuala’au faasaina, ‘ava ‘o’ona atoa ai ma le auai i ni faigapa’aga e maua ai i fa’ama’i e pei o le HIV-AIDS. Ua lausilafia fo’i ua atoa nei le tausaga talu ona amata ana polokalama faufautua ia fesoasoani ai i ni olaga o le fanau. Ua leva fo’i ona i lumamea se faasea na tuuina atu e lenei alaalafaga e faatatau i le laulauvavale ma le faasoesa o ni isi e tagofia le ‘ava malosi atoa ma falekalapu aemaise ai pe a o’o i taimi o faigamalologa a si o matou alaalafaga.
E valuvalusia ai a’a o le fau, pe a fa se finagalo - o lea ua faitau le to’alua ua afaina. E le aofia ai tagata o nu’u i tua na lavevea ma maliliu i taavale ona sa fa’asuava mai ia pa pia. Matou te augani atu ina ia faia loa se fuafuaga ia faasaoina ai ni isi ola e ono maumau. O lea ua faamaonia mai ua siliga tali i seu sailiga matagi na malaga atu ai ni isi o fanau ma o latou aiga i atunuu mamao, alo tama’itai e to’alua o lenei alaalafaga. E to’atasi na falelauasi atu i le fa’aiuga o le vaiaso ua mavae ae o le isi o lo o faitau aso ma itula o totoe, i se maota gasegase i Kalefonia.

O le ‘upu masani a le atunuu, ‘E sili lava le puipuia i le togafitia’. Tatou oloolo pitova’a ia māmā ai la matou avega ma fa’amautuina ai a tatou tautoga mo le manuia o lenei atunuu, aemaise ana fanau o fai mai.

Ma le migao e tatau ai.

FESILI
1. E iai se faamatalaga na e maua mai i le tusi a le pulenuu e le o ta’ua i le talafou?
2. O a ni ‘upu fa’atauanau o lo o fa’aaoga e le pulenuu i lana tusi?

